Nafarroako Parlamentuko Mahaiak, 2017ko martxoaren 6an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Rubén Velasco Fraile jaunak aurkeztutako galdera, beren kondena atzerrian betetzen ari diren nafarrei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko martxoaren 6an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Rubén Velasco Fraile jaunak, Legebiltzarreko Erregelamenduan xedatuaren babesean, honako galdera hauek aurkezten ditu, Nafarroako Gobernuko Lehendakaritzako, Funtzio Publikoko, Barneko eta Justiziako Departamentuak idatziz erantzun ditzan.

1.487 espainiar daude preso atzerrian; gehienak, estupefazienteak legez kontra edukitzeagatik edo horiekin trafikatzeagatik. Pertsona horien egoera zaila ikusita,

1) Zenbat nafar ari dira zigorra atzerrian betetzen?

2) Zer inguruabar eta arazo dute (laguntza juridiko kaskarra, osasun-laguntza egokirik eza, eta abar)?

3) Nafarroako Gobernuak jarduketa osagarririk egin al du, estatu mailan egin direnez gain, kolektibo horren ongizateaz arduratzeari begira, dela motu proprio, dela herritar horiei laguntza ematen dieten elkarteekin edo fundazioekin lankidetzan? Halako neurririk hartu baldin bada, zer motatakoak dira neurri horiek?

4) Foru Gobernua pertsona horien egoera administratiboa kudeatzen saiatzen ari al da, edo hori monitorizatzen, Espainiako espetxeetara ekarriak izan daitezen errazteko?

Foru parlamentaria: Rubén Velasco Fraile

